
Влатко КОСТОВ, 

шеф на стручниот штаб на ФК Брегалница

Вредиш толку
колку што си им
дал на другите

Kај дел од јавноста имаше впечаток како да не водиме кампања, но

тој впечаток беше пред се резултат на огромната нерамнотежа во

ресурсите што се користеа во кампањата. Кога едната страна рас-

полага со речиси неограничен буџет, веројатно од сомнително по-

текло, за маркетинг, масовна рекламираност и постојано платено

присуство на медиуми и социјални мрежи, нормално е визуелната

слика да изгледа нерамноправно. Тоа не значи дека СДСМ не во-

деше кампања, туку дека ја водеше во реални, транспарентни и ин-

ституционално коректни рамки.

Имаме 

оптимални услови

да ја оствариме 

највисоката цел

Никола Ликов  

Адвокатот

Финансиските и медиумските ресурски 

на ВМРО ДПМНЕ им пресудија на овие избори

Со Павел Иванов, 

претседател на Општинската организација на СДСМ

Вулгарноста се исплатува

Од текстилен отпад
до извор 

на материјали 
со додадена 

вредност

Невенка Лонгурова Гирова, извршен директор 

на Фондацијата за развој на заедниците Штип

К
ултурата е еден од најважните сегменти за секое
општество. Без развиен културен живот ниту ед -
на држава не може да се смета за уредена. Впро-

чем, за животот и на најстарите цивилизации ние нај -
добро дознаваме од историските документарци за нив-
ната култура и за нивната архитектура. Тоа се тие два
сегменти по кои со векови се памети животот и разво -
јот на некоја цивилизацијакоја постоела на нашава
пла нета.

Штип може да се смета за благословен град во
кој, на планот на културата, има мошне развиен живот.
Како регионален центар на истокот од државата имаме
четири поголеми институции чија работа е да се гри-
жат на нашите сограѓани да им обезбедат квалитетно
ниво на културен живот и тие тоа одлично го работат.
Тоа се Националната установа – Центар за култура
„Ацо Шопов“ во чиј состав се Домот на култура и Теа-
тар Штип како најголема институција од оваа област,
Националната установа-Универзитетска библиотека
„Гоце Делчев“, Домот на млади и Општинскиот мулти-
медијален центар „Киро Глигоров“.Во ова семејство се
и бројните културно-уметнички друштва и групи кои,
традиционално, ги негуваат домашниот фолклор и до-
машната музика и песна, литературни клубови...

Но, што ми е поентата на овој поглед од мој
агол?

Во градот последниве години гостуваат поедин -
ци кои себе си се сметаат за актери, текстописци, ре-
жисери, драматурзи и со свои тнр. „стендап сочинени-
ја“ по принципот „сам свој мајстор“ настапуваат главно
на најголемата сцена во нашиот град, односно во До -
мот на култура. Деведесет проценти од тие стендап со-
чиненија се со текстови во кои доминираат вулгарни
содржини на кои, нашиот народ присуствува масовно.
Некој кој сакаше да го проследи последниот стендап
настап на „комичар“ од Скопје кој и порано бил на оваа
штипска сцена со текст полн со вулгарности, требаше
да плати влезница од 400 денари! Сам на сцена, вул-
гарности колку ти душа сака, ама за таа простотија која
во никоја и никаква смисла не може да го облагороди
човекот, треба да се плати дебела цена.

Во исто време нашиот театар игра претстава
која ќе се покаже како прифатена и гледана од публи-
ката, што значи квалитетна, и за тоа гледачот треба да
плати влезница од 200 денари. За разлика од стендап
вулгаризаторот кој работи по принципот „сам свој мај -

стор“ и на сцената донесува антикултура наместо кул-
тура, зад една театарска претстава стои макотрпна ра-
бота на колектив од осумнаесетмина креативци меѓу
кои актери, драматурзи, режисери, сценаристи, без кои
не може да се направи квалитетен и вистински култу-
рен производ.

Па така штипјани за стендап вулгаризацијата
(продадени 600 карти по цена од 400 денари) платија
240.000 денари или 4.000 евра, а за премирата на една
квалитетна театарска претстава (полн салон со 180
места) прескромни 36.000 денари или 600 евра.

Јас ќе речам дека во денешно време-невреме
вулгарноста навистина се исплатувала. Ама не е до
вулгаризаторите кои само на ефтини, вулгарни шеги
сакаат само да заработат, туку до нас ќе да е....

х   х   х

Штип доби такси служба со сосема нови авто-
мо  били на електричен погон, што е од големо значење
и за екологијата на просторот во нашиот град. Тоа до-
несе нова такси култура во градот промовирајќи го
Штип во прв град со масовно присуство на еколош -
ки/електрични, сосема нови такси возила во Македо-
ни ја.

Сопственикот најавува во многу блиска иднина
да вклучи во јавниот превоз уште дваесет такви во-
зила. И тоа, секако е одлична вест.

Но, поголем број мои соговорници прашуваа
што ќе биде со постојните такси компании, нивните во-
зила и нивните вработени. Ќе заминат ли тие во исто-
ри јата или штипскиот такси новитет нема да ги загрози
на било кој начин? Одговорот е – нема да се случи
ниш то трагично зашто и со новите педесет електрични
возила на Штип, (на кого му се неопходни минимум 200
такси возила) ќе му бидат потребни барем уште педе-
сет за да се задоволат потребите на градот.

Она на кое треба да поработат старите такси
компании и самите таксисти е да видат што ќе напра-
ват со дел од возилата кои се дотраени, кои хигиенски
не се одржуваат во добра состојба...Исто така мора да
се поработи и на културата на дел од такси возачите
кои мора да знаат дека во такси возило не се пуши до-
дека возиш, дека летно време не се вози со мокасинки
на нозете и во кратки пантолони, дека небричен на ра-
ботното место не се оди зашто по цел ден си имаш ра-
бота со луѓе, а би било добро и секоја такси компанија
да има соодветна облека на своите таксисти по кои
граѓаните ќе ги распознаваат...Да, таа култура е нешто
што недостига кај поголем број таксисти кај нас, иако,
секако ги има и оние педантните кои држат до својата
професија, па оттука надежта дека новите возила со
новите возачи квалитетно ќе влијаат на промена на
такси културата во градот.

Од мој агол

Иван БојаџискиN

• За тетар 200, за стендап вулгаризација
400 денари, што всушност сакаме ние од
културата?

Вулгарноста се исплатува

Ф
ондацијата за развој на заедниците Штип е меѓу го-

ди нашниве добитници на признанието „8 Ноември“

кое Општина Штип го доделува по повод Денот на

ослободувањето. Пред три години оваа фондација го доби

и признанието на новинарите од регионот во рамките на

проектот „Најдоброто од истокот“ за најдобра невладина ор -

ганизација во ИПР. Еден од последните нејзини проекти е

рециклирањето на текстилниот отпад за нови бизниси. На

оваа тема разговараме со Невенка Лонгурова Гирова, из-

вршен директор на фондацијата.

Г-ѓаНевенка, што сакавте да биде решено со овој

ваш најнов проект?

-Во времето на годините во кои се соочивме со кови -

дот дојде до растечки степен на невработеност, посебно кај

жените. Тоа беше посебно изразено во нашата локална зае-

дица, во Штип, кој е главниот град град на текстилот во

државата. Познат е фактот дека текстилниот отпад прет -

ста  вува сериозен еколошки проблем,а од друга страна тој

има голем потенцијал како извор на производство на нови

материјали со додадена вредност. Според потеклото овој

отпад се дели на претпотрошувачки (од производство на об -

лека) и постпотрошувачки отпад (од домаќинствата), а тој

отпад треба(ше) да се стави во функција, да отвора но ви ра-

ботни места и да носи нови финансиски бенефити.

Кои беа вашите аргументи со проектот да се оп-

фа ти токму Штип?

-Македонија има околу 35.000 вработени во текс -

тил ната индустрија која остварува извоз во вредност од 600

милиони евра на годишно ниво. Оваа индустрија произ  ве -

дува и 700 тони текстилен отпад. Со околу 80 прет при ја тија

нашата општина ја има најразвиената текстилна индустрија

во државата. Овде се создава најголема количина на тек-

стилен отпад кој има голем потенцијал за преработка во

нови материјали. Штип е центар на текстилната индустрија,

вработувајќи скоро половина од вработените во овој сектор.

Поголемиот дел од нив се жени – околу 90 проценти. Ете

зошто Штип е најважен во оваа приказна.

Во што е разликата помеѓу тнр. „традиционална

економија“ и овој ваш проект?

-Традиционалната економија е заснована на моде-

лот земи–произведи–искористи–фрли, загадувај. Како так -

ва таа е во спротивност со регенеративниот пристап на

цир куларната економија, која претставува затворен циклус

на производи со цел намалување на отпадот и зголемува ње

на рециклирањето и повторната употреба. Затоа, упот ре -

бата на отпад како суровина за ново производство ќе се ин-

тензивира во иднина.

Имаме ли ние, на локално ниво, овде во Штип

ор  ганизиран систем за собирање и рециклирање на тек-

стилниот отпад?

-Немаме. Кај нас текстилен отпад најчесто и нај мно -

гу завршува на градската депонија заедно со останатиот от -

пад каде ние не гориме отпадни материјали туку пари и

ра ботни места. Иако потенцијалот за рециклирање и по-

вторна употре ба е голем, немаше вистинска иниција ти ва за

решавање на про-

блемот – сè до оваа

нашата. Оваа ини-

цијатива помогна локалната заедница да ги подобри капа-

цитетите за собирање текстилен отпад и производство на

нови материјали со додадена вредност. Посебно внимание

беше посветено на вклучување на жени/девојки, млади и

лица од социјално ранливи категории.

На кој начин?

Така што собирањето и рециклирањето на текс тил -

ниот отпад отвори пошироки можности за нови бизниси и

проектни иницијативи базирани на концептот на циркуларна

економија. За промоција на овој нов концепт пред локалната

заедница беше организирана модна ревија и изложба под-

готвена од студентите на Технолошкиот факултет. Заедни-

цата ја вклучивме преку воспоставување меѓу - секторско

партнерство со Универзитетот „Гоце Делчев“ и со фирмите

за обезбедување суровина. Набавивме опре ма, воспоста-

вивме два тренинг центри еден на Универзитетот другиот

во рамките на фондацијата.Имавмне обуки на целни групи

во првата фаза 20 жени, во втората 60 мла ди. Остваривме

производство на декоративни перници, пер ници за миле-

ници...Потоа, приближно 100 обучени ли ца за производство,

повеќе од 5.000 информирани (средни училишта, универзи-

тети, членови на граѓански организации), промоција на со-

цијално претприемништво, намалување на количината текс -

тилен отпад, 3–5 жени постојано вклучени во секојдневно

производство...

Како соработувавте со локалните власти, уни-

вер зитети и приватниот сектор?

-Акцијата создаде партнерство помеѓу текстилниот

сектор (Штиптекс ДОО, Ескада...), невладиниот сектор

(ФРЛЗ) и академската заедница (Универзитет „Гоце Делчев“

– Штип), како модел на успешна локална иницијатива. На

УГД постои Технолошки факултет со студиски програми по

Дизајн на текстил и облека, Технологија на материјали и

Текстилна и облековна технологија. Капацитетите на фа-

култетот се користеа за дизајн и производство на нови про-

изводи преку моделот „учење преку работа“. Создаденото

знаење се пренесува кон бизнис-заедницата и јавноста, со

цел поттикнување нови бизнис-иницијативи базирани на

циркуларна економија и користење на текстилен отпад како

суровина. Дополнително, знаењето е интегрирано во студи-

ските програми што се однесуваат на рециклирање и за-

штита на животната средина.

Кои беа главните резултати или промени постиг-

нати со проектот?

-Приближно 100 обучени лица за производство, по-

веќе од 5.000 информирани (средни училишта, универзи-

тети, членови на граѓански организации), промоција на

социјално претприемништво, намалување на количината

текстилен отпад, 3–5 жени постојано вклучени во секој -

днев но производство...Најголем успех за нас е пионерската

идеја која и во иднина ќе се развива и оствареното ефек-

тивно меѓусекторско партнерство...

Од текстилен отпад до извор на 
материјали со додадена вредност

Невенка Лонгурова Гирова, извршен директор 

на Фондацијата за развој на заедниците Штип

П
авел Иванов, дипломиран правник, семеен чо -

век, сопруг и татко на две децаво 2025 година

бе ше избран за претседател на Општинската

организација на СДСМ. Павел во Партијата е од 2004

година, и, како што ни рече во ова интервју оваа фун-

кција ја презелсо целосна одговорност и посветености

безбило каквикалкулации. Вели: „Чуствував обврска да

и помогнам на партијата и да му помогнам на новото

раководство кое што храбро се заложи во борбата во

најтешкиот политички момент за СДСМ, но и со јасна

цел да се стабилизира Општинската организација и да

се постават темели и основи за долгорочно закрепну-

вање“.По локалните избори со младиот лидер правиме

интервју за тешкиот политички пораз на неговата пар-

тија, за причините за него и за иднината на штипските

социјалдемократи.

Г-дин Павел,СДСМ во Штип ги загуби избо-

ри  те убедливо и за градоначалник и за Општински

Совет. Дали имате направено анализа зашто се

случи тоа и, ако ја имате анализата, кои се нејзи-

ните темелни аспекти ?

Да, изготвивме сеопфатна анализа на изборни -

те резултати. Податоците јасно покажуваат дека СДСМ

во Штип во 2024 година на парламентарните избори

освои 4.631 глас или 19,04% од излезените избирачи,

додека на локалните избори 2025 за советничката лис -

та резултатот изнесува 3.073 гласа или 14,28%, а за

градоначалничката кандидатура што ја водев освоив

3.688 гласа или 17,14% од излечезените гласачи. Овие

бројки покажуваат јасен тренд на пад од приближно

1.500 гласа во однос на последните парламентарни из-

бори, што претставува намалување од околу 33% кај

листата и околу 20% кај градоначалничката кандида-

тура. Токму затоа оваа анализа ни е основа за длабин -

ска реконструкција на локалната организација и пос -

тепено враќање на довербата кај граѓаните.

Основните причини ги систематизиравме во три

групи, првата ја сочинуваат структурните слабости на

кои што веќе почнавме да работиме. Втората група се

променети политички навики кај гласачите, со изразе -

на апатија и одлив кај дел од традиционалните поддр -

жувачи и намалената мотивација кај дел од структу -

ри те и активистите. Третата група се јасно надмоќни

ресурси и структури на ВМРО–ДПМНЕ, кои влегоа со

мак симална мобилизација на сите нивоа. Факт е дека

новото раководство на СДСМ работи во најтешки ус -

ло ви, но тоа ја зголемува и нашата одговорност да ја

реконструираме партиската инфраструктура.

Следејќи ја предизборната кампања лично

стекнав впечаток како СДСМ во градот да не води

се риозна кампања, за разлика од Вашиот најголем

политички конкурент. Всушност, впечатокот беше

ка ко воопшто да не водите кампања.Точно или по-

грешно?

Имаше таков впечаток кај дел од јавноста, но

тој впечаток пред се е резултат на огромната нерам-

но  тежа во ресурсите што се користеа во кампањата.

Кога едната страна располага со речиси неограничен

буџет, веројатно од сомнително потекло, за маркетинг,

масовна рекламираност и постојано платено присуство

на медиуми и социјални мрежи, нормално е визуелна -

та слика да изгледа нерамноправно.Тоа не значи де ка

СДСМ не водеше кампања, туку дека ја водеше во реал -

ни, транспарентни и институционално коректни рам ки.

Токму затоа, додека нашите противници се по-

тпираа на надмоќ во маркетингот и целосен медиум-

ски монопол, ние работевме на терен, преку директни

средби, разговори, обнова на мрежата и контакт со лу-

ѓето. Сепак, клучната точка не е како изгледаше кампа -

ња та на површина, туку каков модел на работа му е

потребен на Штип. Нашиот модел е транспарентен,

ориентиран кон граѓаните и заснован на реални капа-

цитети. Ние не влегуваме во натпревар кој има за цел

визуелна доминација по секоја цена, туку во процес на

Финансиските и медиумските ресурски на ВМРО ДПМНЕ
им пресудија на овие избори

Со Павел Иванов, претседател на Општинската организација на СДСМ

Павел Иванов

системска обнова на локалната организација, со јасна

стратегија за враќање на довербата.

Кои елементи, според Вас како прв човек на

штипските социјалдемократи, беа пресудни на

овие избори за ВМРО ДПМНЕ да оствари резултати

кои и самиот не ги очекувал ?

Причините за овие резултати на ВМРО-ДПМНЕ

мора да се гледаат низ неколку клучни, но спорни фак-

тори. Прво, финансиските и медиумските ресурси, тие

располагаа со речиси неограничен буџет, кој не секо-

гаш е јасно од каде потекнува, се споменуваа и сред-

ства од тендери и унгарскиот кредит, и ја користеа се -

која можност за масовна доминација со реклами на те-

левизија, радио, Фејсбук и други платформи. Второ,

тука се човечкиот и логистичкиот ресурс, нивните те-

ренски тимови беа бројни, агресивно организирани и

целосно присутни во секое маало, со јасен фокус да

се придобие секој глас и секој дом. Трет е континуите-

тот на видливост на градоначалникот Иван Јорданов,

кој влезе во кампања со четиригодишна присутност на

локалните медиуми.

Сите овие елементи, огромните финансии, ад-

министративна поддршка и масивен медиумски моно-

пол, создадоа услови за резултати кои не се одраз на

вистинската политичка вредност или програма, туку на

капацитет за купување и доминирање на вниманието.

Токму затоа, нашата стратегија е да вратиме вистинска

присутност на терен, транспарентно и директно со гра-

ѓа ните, наместо да се потпираме на сомнителни пари

и медиумски монопол.

Ми се чини дека СДСМ и пред изборите загу -

би поголем дел од своите традиционални политич -

ки партии кои редовно гравитираат кон социјал -

де- мократската опција и беа коалициони партнери.

На ниво на општина разговаравте ли со некои од

нив пред изборите за коалиција

Да, имаше контакти и разговори со повеќе тра-

диционални партнери, со Демократската партија на

Тур ците, Партијата на пензионерите, дел од либерал-

ните партии и претставници на заедниците. Но, дел од

нив, поради краткорочни политички интереси и прити-

соци од ВМРО-ДПМНЕ, избраа да го предадат тради-

ци оналниот социјалдемократски блок и да застанат на

страната на партијата која што располага со сомни-

телни финансиски ресурси и моќ за медиумска доми-

нација. Ова ја покажа ранливоста на локалната коали -

циона мрежа и го олесни нивното агресивно настапу-

вање на терен. Раздробеноста на традиционалниот со-

цијалдемократски блок беше целен удар врз мобили -

за цијата на граѓаните, кој овозможи ВМРО-ДПМНЕ да

прикаже резултати кои не ги заслужуваше преку ви-

стинска програма или реални проекти.Од наша страна,

ние остануваме на принципите на транспарентност,

коалициска лојалност и работа со граѓаните, бидејќи

веруваме дека само таквиот пристап носи трајни ре-

зултати, а не финансиски и медиумски манипулации.

Политичкиот дел од штипските граѓани се

прашуваат „Кој тоа му го направи на СДСМ“, однос -

но кој ја доведе Паријата на ова ниско ниво на пре-

познатливост кај избирачкото тело. Притоа никој

не упатува критики кон Вас како лидер бидејќи лу-

ѓето знаат и говорат дека Вие сте малку време на

оваа позиција...

Процесот на пад не почна со новото раковод-

Павел со сопартијци

ство, туку многу порано, и тоа не случајно. Анализите

покажуваат дека падот почна со системски неуспеси

,кадровски одлив, слабеење на теренската инфра-

структура и недоволна контрола врз организациските

процеси. Во меѓувреме ВМРО-ДПМНЕ ја експлоати-

раше ваквата слабост, користејќи ги огромните фина-

нсиски и медиумски ресурси за да доминира на терен

и да ја замени политичката препознатливост на СДСМ

со нивна агресивна кампања. Не станува збор за не-

достиг на идеи или работа од наша страна, туку за си-

стемска манипулација на нашите политички партнери

од страна на противникот. Нашето ново раководство

ја презеде партијата во оваа критична состојба и сега

фокусот е на обнова на партијата, реинвестиција во

терен и граѓанска доверба, наместо во краткорочни

маркетинг трикови или сомнителни политички игри.

Што, според Вас, е тоа што како капитал на

овие избори го имаше ВМРО ДПМНЕ, а кое го не-

маше СДСМ?

Нивниот капитал се парите на граѓаните со кои

располагаа. Еве ви само еден пример: предизборно,

во нивен стил, тие отворија проект од 800.000 илјади

евра или на јавноста познато како „Дино парк“. За само

месец дена самите тие без срам изјавија дека општи-

ната нема капацитет да стопанисува со ваков проект.

Па зошто е тој и започнат, зошто е направен, дали ра-

ководството прави анализи како се трошат народните

пари?

Градоначалникот Иван Јорданов изјави дека за-

купецот на просторот ќе имал право да прави над-

градби кои ќе бидат во интерес на посетителите и ќе

може да организира и уреди минипростори за кафе и

освежувања на отворено. Какви се тоа надградби и ми-

нипростори останува да видиме, за кратко граѓаните

ќе жалат за најубавиот дел од градот кој е ефтино про-

даден предизборно од Јорданов за да ги задоволи ин-

тересите на оние кои што ја финансираа неговата

кампања.

СДСМ требаше да заклучи дека има проблем

од моментот кога најголем дел и од поранешните

претседатели на ОО, пратеници, советници преста-

наа да доаѓат во партиските простории. Дали и

оваа ситуација е анализирана?

Да, точен е впечатокот дека многу од активно-

стите на терен биле нарушени, но проблемот не беше

во СДСМ, туку во тоа што ВМРО-ДПМНЕ се потпираше

на личен маркетинг и краткорочни трикови, наместо на

системска и долгорочна организациска работа. Јорда-

нов и неговата администрација се фокусираа на де-

фокус во вид на видливи медиумски активности и

реклами, но зад нив имаше празнина, теренската мре-

жа често беше површна, контактот со граѓаните огра-

ничен, а кампањата се одвиваше според партиски

заслуги и лични симпатии, наместо според стратеги-

ски план. Тоа создаде впечаток на голема моќ, но со

ослабена реална база на граѓанско присуство и кон-

такт со локалната заедница, нешто што СДСМ сега ра-

боти да го надмине со директни средби, обновена

теренска мрежа и јасен фокус на граѓаните.

Штипските социјалдемократи високо коти-

раат во рамките на политичкото семејство на ниво

на држава, Кристина Костова е потпретседател на

СДСМ на централно ниво, Стојчевски е претседа-

тел на младите македонски социјалдемократи, спо-

ред мене тоа значи една оценка дека на СДСМ

Штип им е важен политички центар, важно упориш-

те, колку централата помогна во овие локални из-

бори?

СДСМ Штип останува важен политички центар

во рамките на партијата, но реалноста на теренот го

одреди исходот на изборите. Централната поддршка

беше присутна преку функционерите од Штип, но ло-

калната структура и теренската организација влијаеа

врз ефикасноста на секоја централизирана помош.

Токму затоа приоритетот денес е целно насочен кон

локално зајакнување, градење на стабилна и компак-

тна мрежа на активисти, директни контакти со граѓа-

ните и континуирана работа на терен, затоа што без

тоа, дури ни најголемата поддршка не може да ја за-

мени реалната, видлива присутност во секое маало и

кај секој избирач. Централата поддршка може да биде

ефикасна само ако локалниот терен е стабилен и ком-

пактен. Затоа, приоритет е прво локално зајакнување,

а потоа е битна максималната координација со цен-

тралното раководство. И само со ефикасна елимина-

ција на лагите и манипулациите на ВМРО-ДПМНЕ.

Да ли можете да ни кажете дали сега, по овој

изборен пораз, настана дополнително осипување

на членството и што ќе направите да ги вратите ко-

лебливите, побегнатите во други парти членови,

oдносно што ќе сторите за ОО на СДСМ во нашата

општина одново да ја направите голема и прифа-

тена меѓу штипјани...

СДСМ одсекогаш била државотворна партија

со огромен капацитет и идеали кон кои тежи. Веќе сме

во процес на консолидација на членството и на нашите

поддржувачи.Морам да истакнам дека СДСМ имала

одсекогаш голем број членови кои остануваат лојални

на идејата и целта кон која тежи нашата организа-

ција.Нашиот фокус е интензивна теренска работа и

„враќање по маалата“, разговор со секој член, како и

активирање на младината и нови членови, со отворени

политики и простор за ангажман. Работиме на партија

со врата отворена за сите, без реваншизам и без по-

делби и на професионализација на партиското фун-

кционирање, со јасни комуникациски и теренски плано -

ви. Целта е ОО СДСМ Штип повторно да стане ма-

совна, препознаена и мобилна организација која ќе

ужива доверба кај граѓаните.

КОНСОЛИДАЦИЈА: СДСМ одсекогаш била
државотворна партија со огромен капаци-

тет и идеали кон кои тежи. Веќе сме во
процес на консолидација на членството и
на нашите поддржувачи. Морам да истак-

нам дека СДСМ имала одсекогаш голем број
членови кои остануваат лојални на

идејата и целта кон која тежи нашата ор-
ганизација.

И
викенд населбата „Плуждино“ добива квалитет -

на вода за пиење и за другите потреби на дома -

ќинствата. Општина Штип и ЈП „Исар“ забрзано

работат на изградбата на водоснабдителниот систем,

а работите се доста напреднати. Се очекува водата до

околу 200 објекти, во кои добар дел од сопствениците

постојано живеат во нив, да биде на располагање на

почетокот од идното лето.

-Водата што ќе се дистрибуира во овој водос-

набдителен систем ќе биде со добар квалитет,истата

ќе се користи како вода за пиење и санитарни потреби,

а се забранува нејзино користење за наводнување. Во-

доснабдителниот систем со цевната мрежа и хидроме -

ханичкатаопрема за главната и секундарната водовод -

на мрежа и приклучоците за објектите ќе ги изведува

ЈП „Исар“. Водомерите треба да ги набават корисни-

ците со напомена дека водомерните шахти треба да

бидат на 1-2 м од границата на секоја од парцелите,

вели Александар Арсовски, в.д.директор на ЈП „Исар“.

Според Арсовски водата за овој водоснабдителен си-

стем ќе се обезбедува од резервоарот „Мерите“кој е

со капацитет од 600 м3 и се наоѓа на кота 325 мНВ. Од

овој резервоар ќе се водоснабдуваат комплексот со

геотермални води Кежовица , индустриската зона за

лесна и незагадувачка индустрија Плуждино , дел од

објектите во м.в. Плуждино , Градските гробишта и дел

од објектите во м.в. Новакова Чешма. Кота за приклу-

чок од резервоарот е 310 мНВ за повисоките коти до-

полнително ќе се предвиди препумпување.

-Доводот до населбата „Плуждино“ќе биде со

профил од160 мм и потоа мрежата ќе се разгранува ле -

во и десно со п.е.црево од110 мм,а од капелата на

град ските гробишта профилот за „Новакова чешма“ќе

биде п.е. од 90 мм. Доколку водата се користи за пие -

ње и санитарни потреби овој систем ќе обезбедува ква-

литетно водоснабдување на објектите, посочува Ар-

совски.

Секој заинтересиран корисник е должен да

склучи договор за кофинансирање за изградба на во-

доснабдителниот систем и потоа за секој објект треба

во ЈП „Исар“Штип, да се поднесе барање за приклучок

со штоќе се формира финансиската конструкција на

секој корисник поединечно.Во договор со овластено

ли це од ЈП „Исар“, согласно сумата за плаќање може

да се договори плаќање и на рати.

-Бидејќи градежните работи се одвиваат со за-

бр зано темпо во 2026 годинасе очекува поврзување на

индустриската зона Плуждино и поврзување на водос-

набдителниот систем на главната водоводна линија .

Водоводната мрежа за објектите во м.в. Плуждино и

м.в. Новакова Чешма интензивно се гради така што

истата се очекува да биде изградена во моментот кога

ќе терба да се приклучи на главната водоводна линија,

информира првиот човек на ЈП „Исар“.

Од резервоарот „Мерите“ ќе се водос-

набдуваат комплексот со геотермални

води Кежовица, индустриската зона за

лесна и незагадувачка индустрија

„Плуждино“ , дел од објектите во м.в.

Плуждино, Градските гробишта и дел

од објектите во м.в. Новакова Чешма.

Кота за приклучок од резервоарот е

310 метри надморска височина, а за по-

високите коти дополнително ќе се

предвиди препумпување.

Со вода ќе се обезбедуваат 200 објети 
во викенд населбата Плуждино

М
овембар (или Ноември) е

светски месец на машкото

здравје. Тоа е месец кога не -

кои мажи не се бричат или само пуш-

таат мустаќи. Зошто е тој ритуал и

ка ко тој може да придонесе за маш-

кото здрваје, го прашуваме д-р ....Фи-

ли пов, специјалист уролог во Кли -

ничка болница Штип.

-Мустаќите се препознатлив

знак за поттикнување разговор. Кога

некој ќе ме праша „зошто не се бри-

чиш, зошто ти сеовие мустаќи или

пак, докторе имаш нов имиџ “, тогаш

се отвара можност да се зборува за

теми кои често се премолчуваат, како

што се ракот на простата, ракот на

тестисите и менталното здравје кај

мажите.Тоа е ритуал кој привлекува

внимание и ги охрабрува мажите да

размислат за превенција, редовни

прегледи и грижа за физичкото и

менталното здравје.

Ако целта на интересната идеја била да се

пок рене свеста кај мажите за ракот кај нив, дали

нешто позитивно е напреднато во овие 21 година

од востановувањето на Мовембар во светот?

-Во изминатите две децении, Мовембар значи-

телно ја зголеми свесноста за машкото здравје. Сè по-

веќе мажи се охрабруваат на редовни прегледи и рана

детекција, што доведе до поголем процент на успешно

излекувани случаи. Иако бројот на заболени не е дра-

стично намален, преживувањето и раното откривање

значително се подобрени — што е најважниот напре-

док.

Главната идеја на Мовембар е да се разгова -

ра на оваа тема. Да ли кај нас, во Македонија, во

нашиот Источен регион за чие здравје се грижи

Кли ничка болница во нашиот Штип, барем во ме -

сец Ноември се разговара на оваа важна здравст -

вена тема и да ли има зголемување на свеста кај

мажите да внимаваат на своето машко здравје.

-Да, во последните години забележуваме пого-

лема отвореност кај мажите да зборуваат за своето

здравје, особено во Ноември. Благодарение на ини-

цијативи како Мовембар и поддршката од институции и

здруженија, сè повеќе мажи доаѓаат на превентивни

прегледи. Во Штип и регионот, уролошката служба ак-

тивно работи на едукација и подигање на свеста, би-

дејќи секој навремен разговор и преглед може да значи

спасен живот.

Мовембар прерасна во фонда-

ција посветена на машкото здра -

в је, да ли и кај нас имаме некаква

фондација 

-Иако во Македонија нема посеб -

на фондација ка-ко Мовембар, Ро-

тари клубот од Штип активно се

вклу чува во подигање на свеста за

машкото здравје. Во изминатите го-

дини организиравме едукативни

предавања, прегледи за мажи и

промотивни кампањи во месецот

Ноември. Интересот кај граѓаните е

значителен – сè повеќе мажи уче-

ствуваат и се информираат за пре-

венција и редовни прегледи, што

покажува дека ваквите активности

имаат конкретен и позитивен ефект.

Оваа година, 2025, Ротари клубот

од Штип организираше марш за по-

дигање на свеста за женското и

машкото здравје, со мно гу добра

посетеност. Во соработка со Кли-

ничка болница Штип беа обезбедени бесплатни 60 те-

стови за ПСА, ехо на уринарен тракт и уролошки

прегледи за мажи на возраст од 50 до 60 години, како

и 30 ехо прегледи на дојка за жени од 35 до 60 години.

Активностите покажаа голем интерес и јасно ја поттик-

нуваат свеста за редовна превенција.

Од Ваше искуство и на тимот на урологија

во Клиничка, да ли нашата машка популација се

грижи за своето здравје? Го имам во предвид фак-

тот дека ракот на тестисите најчесто ги зафаќа ма-

жите помеѓу 15 и 35 години при што најголем број

новозаболени се на возраст од 30-34 години до-

дека ракот на простата се јавува најчесто кај мажи

над 40 години... Колку нашите мажи го контроли-

раат своето здравје?

-Искуството на тимот на урологија во Клиничка

болница Штип покажува дека, за жал, многу мажи не

се доволно внимателни кон своето здравје. Ракот на

тестисите често се јавува кај млади мажи од 15 до 35

години, но редовните прегледи во таа возраст се сè

уште ретки. Наши препораки се секој маж еднаш ме-

сечно да направи самопреглед на тестисите, секоја

промена кој Ракот на простата се појавува кај мажи над

50 години, и тука има поголем број на прегледи, но

Мовембар е можност да зборуваме за теми 
кои најчесто се премолчуваат, а тоа е машкото здравје
• Разговор со д-р Владко Филипов,
специјалист уролог во Клиничка бол-
ница Штип

Д-р Владко Филипов, 
специјалист уролог

сепак многу мажи доаѓаат на

преглед дури кога се појават

симптоми. Затоа, едукаци ја -

та и промоцијата на превен-

тивни прегледи се клучни —

секој редовен преглед може

да спасува животи.

Карциономот на

про стата најчестро остану -

ва долго време непознат,

зашто во почетната фаза

на болеста симптомите не

можат да бидат откриени,

која е Вашата препорака за

секој од нас мажите на

време да ја открие својата

здравствена состојба?

-Бидејќи ракoт на про-

стата често долго време не-

ма симптоми, најважно е мажите да направат пре -

вентивни прегледи дури и ако се чувствуваат добро.

Моја препорака е секој маж над 50 години редовно да

ги контролира PSA вредностите и да направи уролошки

преглед, а оние со семејна историја на болест треба

да започнат од 45 години и порано. Раното откри вање

значително ја зголемува можноста за успеш но леку-

вање.

-Да ли Клиничка болница Штип, нејзинотоу-

ролошко одделение, преку годината организира

предавања, конференции, дебати со мажите на те-

мата машкото здравје, ракот на панкреасот и те-

стиите посебно и ако организирате кои се најчесто

прашањата кои Ви се поставуваат? Дебати и на-

стани за женското здравје има многу, но за маш-

кото....

-Да, во текот на годината уролошкото одделе-

ние на Клиничка болница Штип организира едукативни

предавања и дискусии за

машкото здравје, со посебен

акцент на ракот на простата

и тестисите. На ваквите на-

стани мажите најчесто пра-

шу ваат за ризик-факторите,

превентивните прегледи,

PSA тестот, симптомите на

болестите и кога треба да се

јават на лекар. Интересот за

овие теми постојано расте, а

целта е да се надополни не-

доволната едукација и да се

охрабрат мажите редовно да

го следат своето здравје.

Според Вас, има ли Кли-

ничка болница на својата

Урологија квалитетен ка -

дар и доволен по број спе-

цијалисти, сестри, болничари да одговори на

предизвиците или и Вам ви фали кадар, простор,

опрема и слично...

-Одделението за Урологија при Клиничка бол-

ница Штип располага со искусен и високо посветен

кадар. Во моментот функционира со четворица спе-

цијалисти по Урологија — началник Д-р Благоја Здра-

вев, Д-р Венцо Шопов, Д-р Владко Филипов и Д-р Горан

Кожухаров — како и еден доктор на специјализација Д-

р Роберт Ефтимов. Тимот секојдневно се грижи за па-

циентите и успешно одговара на сите професионални

предизвици. Уролошкото одделение при КБ Штип ги по-

крива потребите на целиот реон на Источна Македо-

нија, при што повеќе од 300.000 жители гравитираат

кон Клиничката болница. Иако одделението работи

ефикасно, постои реална потреба од дополнителен ме-

дицински кадар, модерна опрема и подобрување на

просторните услови, со цел уште поквалитетно да се

одговори на растечките потреби и да се обезбеди

највисок стандард на здравствена заштита.

Наши препораки се секој маж еднаш
месечно да направи само преглед на

тестисите, секоја промена кој Ракот
на простата се појавува кај мажи над
50 години, и тука има поголем број на

прегледи, но сепак многу мажи доа-
ѓаат на преглед дури кога се појават
симптоми. Затоа, едукацијата и про-

моцијата на превентивни прегледи се
клучни — секој редовен преглед може

да спасува животи.

Вработените на урологија со мустаќи во чест на
Мовембар, денот на машкото здравје

Специјалистите уролози со своја јасна порака 
за машкото здравје

Ш
типскиот адвокат Никола Ликов стана

познат во јавноста и по неговите

објави на соци јалните мрежи со

кои од правен ас пек го просветлува на-

шиот граѓанин. Никола со адвокатурата

е две децении: Но, зошто Никола Ликов

се одлучи на таква јавна комуникација

со граѓаните?

-После бааѓи години практику-

ва ње адвокатура, почувствував потре -

ба да споделам со граѓаните некои мои

знаења, искуства и размислува ња, кои

би можеле да им бидат од корист, ако

имаат некаков правен проблем. Вредиш

тол ку, колку што си им дал на другите. Има

една убава српска поговор ка, која вели: „Није

знање - знање знати, већ је знање - знање дати“. Јази-

кот и стилот во моите видеа се така прилагодени, за

да бидат лесно разбирливи за обичниот граѓанин, кој

нема правничко образование. Правосудните лавирин -

ти се тешки за минување, правосудните амбиси се дла-

боки и мрач ни, во правосудните води демнат големи

бели ајкули, така што мислам дека тие мои видеа се

драгоцени. Тоа го потврдуваат и реакциите од бројни

сограѓани, кои ми изразуваат пофалба и благодарност.

Очигледно е дека целта е постигната, т.е. видеата се

корисни. Мно гу се радувам поради тоа.

Но, која е специјалноста во адвокатурата на

адвокатот Ликов?

-Одлично прашање. Правото е океан од пропи -

си, така што нема и не може ни да има адвокат кој знае

се’ и кој може одговорно да се занимава со секоја прав -

на гранка. За жал, во Македонија не постои формална

специјализација за адвокатите (како што има кај лека-

ри те, на пример). Животот наметнува “фактичка спе-

цијализација“, која зависи колку од личните афинитети

на адвокатот, уште повеќе од “потребите на пазарот“.

Моите афинитети се кривично право и римско право,

па најчесто тоа и го практикувам.

Ликов вели дека нашиотнарод не се разбира во

квантна физика и во неурохирургија, ама ретко кој

нема познавања од правотои доидава: „Секако дека

сешегувам. Нашиот народ не е доволно правно едуци-

ран, ама тоа е и природно. Правото е наука. Се студи -

ра на факултет. Ако не си завршил правен факултет,

не можеш да знаеш право.Но, што да се стори за тоа

да се подобри? Почести консултации со адвокат. На-

гласувам - со адвокат! Не со пријатели, не со Google,

не со вештачка интелигенција. Конечно, и моите видеа

се во таанасока.

Можеби некои колегина Ликов музамеруваат

што преку социјални мрежи дава правни со-

вети, сметајќи дека, со тој чин, си ја сечете

гран ката на која седи?

-Нееее! Реакциите од колегите - адвокати глав -

но се позитивни и исклучително пофални.

Признавам, тоа нешто многу ми значи,

ги појаснува Никола нештата и до-

дава: „Не би се согласил со Вас

дека со видеата ја сечам гран-

ката на која седат адвокатите.

Нема добар адвокат кој пора -

ди моите видеа би изгубил

клиент, а, со тоа, и пари. Во

ви деата давам базични со-

вети, воопштени совети, така

што, само врз основа на тие

видеа, а без помош од адвокат,

граѓанинот не може да си реши

конкретен проблем. Конечно, дури

и да може да го реши, зошто па да

не? Како што пред малку кажав, вредиш

толку колку што си им дал на другите. Адвокатите де-

финитивно нема да останат без парче леб, како по-

следица од моите видеа.

Го прашуваме нашиот соговорник за тоа каква

еситуацијата во правосудството во Македо-

нија?

-Каквa што ни е состојбата во образованието, во

здравството, во културата, во журналистиката, таква ни

е и во правосудството, значи - лоша.Причините ги гле-

дам во негативната кадровска селекција, непотизмот и

корупцијата. По тој редослед.Да ли ситуацијата може

да се подобри? Не верувам Јас сум скептик. За нешто

да подобриш мора тоа нешто искреено да сакаш да го

направиш, а кај нас не постои воља за такво нешто.

Напротив, кај нас има воља ситуацијата да си остане

ло ша, коментира Ликов.

Сакаме да слушнеме од Ликов негов став во

однос на адвокатурата во Штип.

-Состојбата е катастрофална. Во Штип повеќе

углед ужива плочкар или обелувач, отколку адвокат.

Кој е виновен за тоа? Има повеќе фактори, а јас би го

истакнал главниот - самите ние. Ние адвокатите сме

Вредиш толку колку што си им дал на другите
• Адвокатот Никола Ликов за неговите
видеа преку кои на граѓаните им дава
правни совети и за други нешта од
правната сфера...

ПРОКЛЕТСТВО: Адвокатурата е преубава
професија, која си има и свои проклет-
ства. Едно од тие проклетства е тоа

што адвокатот секогаш е виновен за се’.
Постои една адвокатска поговор-ка која

гласи: ако изгубиме - слаби сме, ако побе-
диме - скапи сме. На народ не му се погаѓа,

ама битно е адвокатот да е чист пред
себе и својата совест.

главните виновници за ситуацијата во која се наоѓаме.

Ако се однесуваш како црв, немаш право да се жалиш

кога некој ќе те згази. Инаку, адвокатурата е составен

дел од правосудството, па она што пред малку Ви го

ка жав за правосудството, важи, се разбира, и за адво-

катурата, вели соговорникот.

Кај адвокати застапуваграѓанин пред суд пред

суд сигурно имаи поимотни но ипосиромашни клиенти,

а народот знае да коме нтира дека адвокатските ус-

луги се скапи. Што Ликов има да каже на оваа тема

-Граѓаните треба да знаат дека постои Закон за

бесплатна правна помош, согласно кој, адвокатот на

нај сиромашните граѓани им го плаќа државата. Ова,

колку - толку, функционира во праксата. Проблем е

што бројот на предметите во кои се дозволува бес-

плат на правна помош е релативно мал и не ги покрива

реалните потреби. Кога ќе дојде посиромашен клиен-

тда ја побара мојата услугаизнаоѓам некој модалитет

за плаќањето, кој би бил прифатлив и за мене и за

него. Тука сакам да истакнам дека парите дадени на

адвокат не се фрлени пари. Освен, парите дадени на

лош адвокат.

Лош адвокат!? Па тогаш кој адвокат е добар?

-Добар е оној адвокат кој и лошиот судија може

да “го натера“ да пресуди правилно.

А кој е лошиот?

-Оној за кој ќе било подобро воопшто да не си го

ни ангажирал.

Па како може обичен, правно неедуциран гра-

ѓанин да направи разлика помеѓу добар и лош

адвокат?

-Па и не може да направи разлика.Дека некој

адвокат е лош граѓанинот ќе сфати кога ќе бидепре-

доцна, дури откако спорот ќе го изгуби. Мој совет ви

еако некој адвокат однапред ви гарантира успех, би-

дете внимателни.

Македонија има своја Адвокатскакомора. Дали

и штипските адвокати имаат свое локално здружение?

И да ли и во тоа здружение постои партиска поделба

на „наши“ и „нивни“...

-Адвокатската комора е еснафско здружение на

македонските адвокати и, како таква, е единствена во

државата. Таа ги издава и одзема адвокатските лицен -

ци. Се грижи и за сите останати работи кои се од инте-

рес за адвокатурата. Секој адвокат е нејзин член. Во

Штип има околу 80 адвокати, кои се организирани во

штипски огранок од Комората. Дали внатре во неа има

партиска поделеност, не знам, не ме ни интересира.

Како познат адвокат колку лица, г-дин Ли ков,

застапува пред нашите судови на годишно

ниво?

-Никогаш не сум броел колку клиенти имам.

Инаку, адвокатурата е преубава професија, која си има

и свои проклетства. Едно од тие проклетства е тоа што

адвокатот секогаш е виновен за се’. Постои една ад-

вокатска поговорка која гласи: ако изгубиме - слаби

сме, ако победиме - скапи сме. На народ не му се по-

гаѓа. Инаку, реакциите на клиентите варираат од крајна

благодарност до крајна неблагодарност (некогаш, при-

дружена со злоба и простотилак). Битно е адвокатот

“да изигра“ најдобро што може и да е чист пред себе и

пред сопствената совест. Колку клиентот тоа ќе умее

да го цени е друга работа.

Што говори праксата на Никола Ликов. за што

најчесто се суди нашиот народ?

-Убедливо најбројни се работните спорови во

кои вработени во буџетски органи (во МВР, на пример)

го тужат работодавачот (државата) затоа што не им ис -

пла тил се’ што бил долженда им плати. Инаку, бројот

на споровите помеѓу граѓаните (физички лица) е многу

опаднат. Претпоставувам дека тоа е последица на сла-

бата платежна моќ. Дали нашиот народ сака да се суди

повеќе од другите народи, не можам да Ви одговорам,

затоа што немам соодветни споредбени податоци. Се’

и да сака, очигледно е дека нема пари за тоа. Суде-

њето е “скап спорт“.

За крај го прашаме Ликов што стана со ме-

дијаторство, дали тоа сеуште функционира или замина

во историјата само како обид...

-Медијацијата се’ уште е задолжителна пред-

судска увертира за стопанските спорови, ама, суштин-

ски, тој институт не заживеа во праксата. Истата се

доживува како обременување на постапката (и вре-

менско и финансиско). Многу малку спорови се решени

со медијација (ако воопшто?).

За крај, што ќе им порачате на нашите чита-

тели?

Би сакал да ја искористам приликата која ми

ја дава Штипски Глас и да на сите кои овој текст го

читаат да им посакам многу здравје и среќа во но-

вата година. И, да немаат потреба да одат на суд,

се разбира.

КОЈ ТУЖИ...Убедливо најбројни се работ-
ните спорови во кои вработени во буџет-

ски органи (во МВР, на пример) го тужат
работодавачот (државата) затоа што не

им исплатил се’ што била должна да им
плати. Инаку, бројот на споровите помеѓу
граѓаните (физички лица) е многу опаднат



[tipski Glas, 
Noemvri, 2025 br. 15612 ПРОМОЦИЈА

Н
а 24 по ред Митровденски средби на

док тори на науки, настан традиционал -

но организиран од Националната уста-

нова–Универизтетска библио тека „Гоце Дел - чев“

и одржан во неа, во доктори на науки беа промо-

вирани уште осуммина наши сограѓа ни.

Промовирани се:

Д-р Габриела Димова – специјалист

ра диолог, доктор по медицински науки. Нејзин

промотор беше проф. д-р Антонио Глигори-

евски

Д-р Сашко Николов, субспецијалист

интервентен кардиолог е промовиран во док-

тор по медицински науки, промоцијата ја извр -

ши проф. д-р Милка Здравковска

Д-р Елена Личкова, специјалист по не-

в рологија е промовиран во доктор по медицин -

ски науки, промотор и беше проф. д-р Вален -

тина Велкоска Накова.

Д-р Игор Ивановски, инжинер геолог е промо-

виран во доктор по технички науки, промотор проф. д-

р Гоше Петров:

Д-р Павлина Кокошкарова е промовиран во

доктор на хемиски науки, нејзин промотор беше проф.

д-р Рубин Гулабоски;

Д-р Павле Апостолоски, е новиот доктор по

стоматолошки науки, промовиран беше од проф. д-р

Рубин Гулабоски;

Прим. д-р Благица Крстеска, специ ја лист па-

толог е промовиран во-доктор по меди цински науки,

нејзина промотрка беше проф. д-р Невенка Велич-

кова;

Д-р Владо Лазовски, свечено е промови ран во

доктор на економски науки, промоцијата ја изврши д-р

Благој Серсемов.

„Ова беа 24 по ред Митровденски средби на

доктори на науки кои потекнуваат од нашиот град. Во

својата 24 годишна историја НУЦК „Го  це Делчев“ во

рамките на овој настан има извршено промоција на 159

од вкупно 264 доктори на науки колку што ги имаме во

нашата педантно водена евиденција, рече бибилиоте-

карот Тодор Џидров“ кој беше водител на нас та нот.

Присутните беа поздравени и од градона чал- никот

Иван Јорданов како и од Ивана Биџовска, дирек торка

на штипската библиотека.

Промовирани уште осуммина нови доктори на науки

Четири генерации на настанот: Д-р Сашко Николов,
со дедо му Сотир (90 години),

родителите Јана и Ѓорѓи и ќерката Анастасија

Новите доктори на науки 
(во средината Ивана Биџовкска, 
директорка на библиотеката) 



Т
акси автомобили на електричен погон, целосно

но ви, од 22 ноември годинава крстосуваат низ

Штип и со тоа на градот му го донесоа епитетот

– прв град во Македонија со инсталиран електричен-

еколошки такси превоз.

Од компанијата која стои зад оваа инвестиција

рекоа дека за почеток стартувале со 30 електрични

еко лошки возила, и дека до крајот на годинава или

веднаш после тоа ќе набават уште дваесет вакви вози -

ла. За потребите на овој возен парк во населбата Баби

се инсталирани 16 спори и два брзи полначи на бате-

риите на автомобилите, а за овие потреби ќе има и

сопс твено производство на електрична енергија преку

соларни панели со моќност од еден мегават. Од овие

полначи своите возила ќе можат да ги полнат и граѓа-

ните кои имаат ваков тип на возила.

За потребите на овој проект Сити такси Штип

вра ботува 70 лица, од кои 60 се возачи, а останатите

се диспечари и административци.

Од компанијата ги соопштија и цените за кори-

стење на нивните такси возила. За превоз до два ки-

лометри цената е 70 денари, а секој следен километар

се наплатува со уште 25 денари во тарифа „А“ во гра-

дот, односно 70 денари плус 30 денари за превоз над-

вор од градот. Во некое идно време компанијата пла -

нира да воведе и такси превоз до градови во соседни -

те држави и до аеродромите. Возилата беа претста-

вени на јавната презентација на плоштадот „Слобода“.

-Денес можеме да кажеме дека Штип станува првиот

град во државата кој воведува современ еколошки

такси превоз кој е многу пофункционален и соодвет-

ствува на потребите од таков вид на превоз во 21 век.

Ова е нов чекор во градскиот превоз после воведува-

њето на линискиот превоз низ градот со десет нови ав-

тобуси што беше мотивација за приватниот сектор да

инвестира во најсовремени такси возила, рече градо-

началникот Иван Јорданов.

Наплата покрај со „живи пари“ за еколошкиот

такси превоз ќе може да се врши и со кредитни кар-

тички и со неколку начини на повикување на такси во-

зило преку модерните алатки кои ги пружа интернетот.

Водени од потребата за ефикасност во функционира-

њето обезбедени се повеќе телефонски броеви меѓу

кои и два мобилни што ја олеснува комуникацијата на

релација патник-такси возило. .

Штипски Глас се обиде да добие одговор на

прашањето да ли компанијата која стои зад овој проект

има направено анализа за тоа колку такси возила му

се потребни на град од форматот на Штип, но на наше -

то иснсистирање не успеавме да оствариме контакт со

одговорните во неа.

Сепак, во градот се дебатира по прашањето

што ќе биде со постојните такси компании и таксисти

кои живеат од оваа дејност. Се говори дека новите,

конфорни еколошки возила ќе ги тргнат од улиците по-

стојните.

-За сега таква опасност не постои. Со одлука на

Советот на Општина Штип е утврдено дека на градот

му се потребни 250 такси возила, а во нашето задруже -

ние имаме лиценцирано околу сто возила додека за

тнр. „диви“ таксисти немаме податок колку се. Околу

120 лица работат како таксисти во рамките на здруже-

нието „Такси 2003“ што значи дека толку семејства за-

висат од својата работа. Штип е динамичен град, по -

себно во работните денови кога во него доаѓаат многу

луѓе од соседните општини кои ги паркираат своите во-

зила во центарот или на периферијата и бараат такси

да ги однесе до болница, суд, институција, а тука се и

студентите, средношколците...Новата компанија не

може со само 50 такси возила да го услужи градот заш -

то на Штип кој има и автобуски градски превоз му се

неоп ходни 200 такси возила. Ние од порано имаме ис-

пратено барање за средба со градоначалникот и се на-

деваме дека наскоро ќе бидеме повикани зашто и во

наш интерес е да знаеме која е конечната идеја за ком-

плетно решавање на градскиот превоз за да знаеме

каде сме ние во таа приказна, вели Глигор Арсов, пре-

тседател на здружението „Такси 2003“.

Штип прв град во Македонија 
со такси превоз со електрични автомобили

• Каква е судбината на постојните
такси компании и нивните вработе -
ни?

За почеток 30, а околу Нова година вкупно 50
електрини еколошки возила ќе го надопол-

нуваат постојниот такси превоз во кој веќе
функционираат 120 лиценцирани такси во-

зила. На Штип кој има и линиски градски
превоз му се потребни околу 200 такси во-

зила кои градот сега во целост ги нема.

С
екоја промена на општествените системи е бол -

на, поготово промената на сопственоста во да-

деното општество.Како за пример, некаде пос ле

1945 година се демонстрира моќта на тогашната власт

– пролетеријатот, со парола експропријација на екс-

пропријаторите. Се одземал имотот на сите оние кои

во тоа време го имале, а за сметка да се формираат

за други и фабрики кои би биле во државна сопстве-

ност. Претпоставувам дека на сите оние кои им било

одземено она кое тешко го спечалиле со предходни ге-

нерации, не им било лесно, некои завршиле како жртви

на црвениот прогон по занданите и озлогласениот Го -

ли Оток.

Се случи војна, се случи демократија...Се раз-

делија Републиките од некогашната СФРЈ...секој по

свој пат, некои со големи трауми и жртви, а ние некако

по крај, мирно и со одредени остапки. Се бараше пре-

структуирање на државната сопственост, транзиција,

и болна и неправедна. Повеќето не добија ништо. Еден

прост пример е дека сите вработени во времето на „со-

цијализмот” двоеа од нивните лични доходи по 4% за

изградба на солидарни станови. Е сега дали биле и тие

станови делени правилно, не навлегувам. И во вре -

мето на тој „социјализам”, постоеше институтот „тој е

наш човек” или „наше дете”, ништо ново и во денешно

време. Никому не му се вратени тие пари, а становите

по багателни цени ги купија оние кои живееја во нив

или едикојси. Така и голем број на ,,социјалистички”

директори си купија цели фабрики. Полека, но сигурно

се уништи средната класа. 

Во воената ветрометина, распарчувањето и

пропаста на „социјалистичката” држава, додека гореа

фабриките ширум некогашна СФРЈ, голема вредност

на одредени артикли останаа во специјализираните

продавници и магацини на тие фабрики во Македонија,

кои и без срам и без перде си ги присвоија луѓето кои

ги задолжиле тие артикли како одговорни магацинери

или продавачи, без даден еден динар ( YU валута). 

По војната во другите краеви на Југославија тие

луѓе ги нарекоа „Скоројевиќи”, а ние ги нарековме „Биз-

нисмени”.

Пред околу 30-тина години, додека работевме

кај еден другар на одредена градежна активност /ме-

шавме малтер/, со него разговаравме за тоа кој колку

стекнал. Мајсторот Јове не слушал цело време, се зав-

рте кон нас и ни рече : „Деца, ви го слушам муабетот,

немојте да стареете за туѓ имот”. Убава констатација. 

Во една прилика, изнервиран од тогашното мое возило

(често имавме дефекти со старите YU возила), пре-

трчав до моите родители за да го симнам црнилото од

рацете, нели сам мораш да бркнеш во моторот. Мојот

татко ме погледна и ме запраша: „Синко, зошто си тол-

ку нервозен?” Му одговорив со повисока интонација од

вообичаената: „Како да не бидам нервозен? Моите

врсници имаат куќи, станови по странство, викенд куки,

возат џипови, хеликоптери...а јас се мачам со старо во-

зило.” Тој ме погледна и смирено ми рече:

„Седни, ќе ти кажам зашто е тоа така.” Седнав,

си помислив - сега ќе ми каже дека тоа е некакво про-

клетство, некој бабина деветина, но.... „Сине, тоа е

така бидејќи Господ ти дал очи за да гледаш на на-

пред, заврти се зад себе и погледни колкава е војската

зад тебе.”

Татко ми имаше право, колоната зад мене, со

секаква судба, е далеку поголема од онаа која е пред

мене...па така е. Од тој ден, секогаш велам дека кој

има  нека има уште повеќе, не е моја работа. Само бо-

гатите знаат дека има побогати од нив и само сирома-

сите знаат дека има посиромашни од нив.

Во антиката, кога била опседната Пријена, жи-

телите бегале од градот носејќи со себе што можат да

понесат, освен филозофот Бијас кој не понел ништо.

Запрашан зошто не носи ништо, тој рекол ,,Omnia mea

mecum porto”, што значело дека ,,Се свое носам со

себе”, истакнувајќи дека само мудроста и знаењето на

еден човек се вистинското богатство.

Човекот е среќен доколку е задоволен со она

што го поседува, нека е и помалку, но нека е со алал

печалено. Цепенков, собирајќи народни умотворби, на-

пишал : „Пари со арам спечалени не одат до трето ко-

лено“.

И во сето ова, некако ми се вклопи една изјава

на прочуениот српски глумец, Балканска мега ѕвезда,

Драган Николиќ, кој во една прилика има кажано :

,,Никогаш не сум бил сиромашен, но сум бил

без пари. Да бидеш без пари е минлива состојба, а да

бидеш сиромашен е состојба на духот.”

Сопственост
Пишува: 

Ристо Божидар 

Аризанков

...И во сето ова, некако ми се вклопи
една изјава на прочуениот српски глу-

мец, Балканска мега ѕвезда, Драган
Николиќ, кој во една прилика има ка-
жано : ,,Никогаш не сум бил сирома-
шен, но сум бил без пари. Да бидеш

без пари е минлива состојба, а да
бидеш сиромашен е состојба на

духот.”

Ш
колото е најважен знак на патот на животот.

Ако не го испочитуваш, не ќе знаеш дали кри-

вината што доаѓа во пресрет ќе ја фатиш.

Со школото нема шега. Кога тоа е во прашање,

очите треба широко да ти се отворини, а ушите начу-

чулени. Школото може на многу работи да те научи,

како што може од многу да те одучи. Може да те научи

кога да отвораш уста, односно, да те одучи од носење

браон нос.

   
Школото не само што те образова и воспитува,

туку и те култивира.

Од раните школски години научив културно да

се однесувам, односно, примерно да се изразувам. Во

школото научив кога ќе те стегне за време на часовите,

не треба да кажеш - имам потре -

ба од нужник, туку ми се оди во

веце.

   
Тaка научив, така уката ја

применував. Еден ден додека со

мама и тато бевме распослани по

дневната, бааѓи ме стегна. Скоро

трчајќи тргнав кон нужникот на

кра  јот од дворот, под црницата.

На прашањето на мама: „Каде та -

ка трчаајќи?’И реков дека ќе одам

во вецето. „Што ќе праеш при Ве-

цето бре пезевенк?“ – подвикна

тато. „Па, за онаа работа.“ – одго-

ворив. „Како не ти е срам, па, Ве-

цето може мајка да ти биде!“- викна тато удирајќи ми

затилник од кој ушите ми зуеја со месеци.

Поради долгото зуење на ушите многу подоцна

ми стана јасно зошто го заработив затилникот. Нашата

прва комшика се вика Велика, а на галено сите ја ви-

каме Веце.

   
Затилниците и клоците исто така се школо. Кол -

ку затилници и колку клоци си изел во животот, толку

школо имаш. Јас си имам побааѓи школо.

   
Откако го добив затилникот од татко, повеќе ни-

ко гаш не реков дека имам потреба од вецето. Во шко-

ло то за време на часовето кога ќе ме стегнеше, ќе

диг нев два прста и ќе речев:„ Учителке ми се оди по

нужда!“

Имав секогаш добри учителки, ама и другари.

Само шо ќе ме слушнеа дека ми се оди по нужда и тие

хорски кон учителката: „Учителке и нам ни се оди по

нужда“. Кога ќе излезеше и последниот ученик, или

ученичка, учителката и таа ќе тргнеше по нужда.

   
Нужниците во школото не направија многу чув-

ствителни. Откако носевите ќе ни се затнеа, а очите ќе

ни се наполнеа со бистри води изворски, дишењето ни

беше по сеќавање.

   
Чувствителноста не ни згасна со годините. Ме -

не ми станува се посилна.

Кога гледам телевизија, поготово кога ќе ги на-

ѕирнам програмите каде нема спорт, поготово вестите,

постојано носот ми се зат-

нува, а очите ми се полнат

со солзи што печат. И сфа-

ќам, тогаш сфаќам, дека не

ни недостасуваат нужници.

Ги имаме на претек

   
Во ЈНА еден Словенец ме

научи како да кажам нужник

на словенечки. На слове -

неч ки нужник е страниште.

Не го прашав дали во нив-

ните странишата ти се зати-

њаат носевите, а очите ти

се полнат со солзи што пе -

чат. Не го прашав зашто се плашев од негативен од-

говор.

Не му кажав колку нужни ци имаме. Не му кажав

оти ние и кога не печат очите оро играме, песни пееме,

оти ние сме научени во нужникот долго време да оста-

неме со затнати носеве, не дишејќи.

   

Во западниот свет, во развиениот свет, кон кого

грабиме, што би рекла мајка ми, ќорлемечки, нужни -

ците и страништата ги заменуваат тоалети. Откако во

една прилика преку телевизијата слушнав како за

некои нашиот устав, законите, не се ништо друго освен

тоалетна хартија, тешко ми е да се откажам од тради-

ционалното име на местата за исфрлање на нечистото

од себе-нужници.

Пишува:  

М-р Трајче КАЦАРОВ,

писател

Во слава на нужниците

Ученички дом - сега и веднаш

Ш
тип е дом на вкупно пет основни училишта и

шест средни училишта. Во основните учи-

лиш та во нашиот град во просек во генера-

ција има околу 400-420 ученици, додека пак овој број

во средните училишта е нешто над 500 ученици во го-

дина. Ова значи дека во моментот, без да зборуваме

за точен број на ученици можеме да кажеме дека во

нашиот град има околу 3600 ученици во основно обра -

зование и околу 2100 ученици во средно образование.

Анализирајќи го бројот на ученици, лесно може

да се заклучи дека бројот на ученици во секоја година

во средно образование, во просек е за 25% или 100

уче ници поголем од бројот на ученици во една генера-

ција во основно образование. Зошто е ова вака? Штип

е способен да привлече дополнителен број на ученици

во средно образование, а оваа атрактивност постои

уште од времето пред да прерасне воуниверзитетски

град. Нашиот граде магнет – привлекува ученици од

це лиот источен регион. Гимназијата исреднитестручни

училиштасе дом на многу млади од источниот дел на

Македонија. Впрочем квалитетот кој го имаат училиш-

тата е тоа што ги привлекува учениците, но колку и да

е парадоксално – инфраструктурата за сместување на

овие ученицие заглавена во минатиот век, односно во-

општо и не постои.

Штип не располага со ученички дом и поради

ова десетици семејства од Кочани, Пробиштип, Вини -

ца, Радовиш, дури и од помалите села помеѓу овие

градови, денес мораат да плаќаат приватни станови,

собишто претставуваатимпровизирани „подстанарски“

решенија – без стандарди, без контрола, без нормална

цена. Многу талентирани ученици кои би сакале да се

запишат средно во Штип – се откажуваат. Не затоа што

не сакаат да учат,туку затоа што немаат каде да жи-

веат.Училиштата во Штип од друга страна неколку го-

дини по ред мака мачат да формираат класови во

рамки на законски утврдениот број на ученици.

Што би му донел ученичкиот дом на Штип? Фак-

тичката состојба говори дека нашиот град во моментот

располага со недоволен фонд на легла во студент -

скиот дом, додека пак учениците воопшто немаат сис -

темско решение за сместување. Како резултат на ова

учениците на државното музичко училиште се примо-

рани да патуваат, а ова училиштето го чини помеѓу 200

и 300 илјади евра годишно. Не се помали трошоците за

превоз кои ги генерираат и средното медицинско учи-

лиште како и регионалниот центар „Коле Нехтенин“.

Текстилното училиште и гимназијата исто страдаат по-

ради тоа што учениците кои потенцијално би ги попол-

ниле училишните клупи овде, најчесто воопшто и да не

го продолжат образованието во Штип. Дополнително

на ова нашиот град губи затоа што учениците не пре-

с  тојуваат овде и не даваат допринос во развојот на

економијата. Во бројки нашиот град губи најмалку по-

ловина милион евра годишно затоа што не располага

со ученички дом, а губитоците во човечки капитал се

дополнителни на оваа прилично висока сума.

Кој би бил конечниот заклучок? Со отварањето

на Универзитетот „Гоце Делчев“, Штип добинова енер-

ги ја и млад дух. Денес градот знае што значи млад чо -

век со ранец. Знае што значи улица полна со дијалекти

и нови лица. Тоа е идентитетот на Штип.Да има уче-

нички дом – значи да има иднина.Замислете само што

би добиле доколку покрај ученички дом добиеме и до-

волен број на легла за идните студенти. Каков ќе биде

само нашиот град тогаш. Главниот заклучок е дека ова

не е прашање дали и кога, туку поттик за делување и

тоа сега и веднаш. Штип треба да престане да чека

„поволен политички момент“ и да почне да бара инс -

ти туционалнорешение: локација, сериозен проект и

фи  нансирање. Секој друг аргумент е само али би за ог -

ро мните штети кои ги трпиме секоја година. Ученички

дом во Штип не е идеја, тукуе обврска, асекоја обврска

која се одложува,станува срам.

(Авторот е директор на 

Педагошка служба Министерство 

за образование и наука)

Пишува: 
Роберт Аџипетров

Анализирајќи го бројот на ученици,
лесно може да се заклучи дека бројот
на ученици во секоја година во средно

образование, во просек е за 25% или 100
учениципоголем од бројот на ученици
во една генерација во основно образо-

вание. Зошто е ова вака?

В
о НУЦК „Гоце Делчев“ сведочиме на необична
изложба која ги возбуди сетилата на постарите
генерации, а на помладите им посведочи за ми-

натото на нивните родители, баби и дедовци за нај об -
ич ните мали предмети кои тие секојдневно ги држеле
в раце, а им го правеле животот поубав. Изложбата е
со наслов „Јас, историјата“, а се изложени предмети
од македонското секојдневие во периодот 1900-1990
година.

На изложбата подготвена од д-р Оливер Цаков,
професор на ФОН при УГД и д-р Анита Илиевска, стру-
чен соработник во лексикографскиот центар „Ѓорѓи
Старделов“ при МАНУ, можеа да се видат на стотици
тнр. „мали“ работи кои биле нераскинлив дел од се-
којдневието на нашите предци пред 70 и повеќе го-
дини.

Рекциите на публиката беа мошне емоциона-
лни и шарени. Постарите посетители често се задржу-
ваа пред некој предмет по 10-15 минути, зашто тој
предмет им будеше возбудливи спомени. „Јас вакво
нешто имав дома“, „Со ова работеше татко ми„ „Со ва -
ков компјутер учевме BASIC“, „Ваква колекција зна чки
имавме и ние во нашиот дом“, велеа посетителите.

Авторите на изложбата рекоа дека микро теми -
те им дозволувале да ја претставта историјата на по -
ин тимен и човечки начин.

-Наместо посетителот да следи строга хроно-
логиј, со изложбата од ваков формат му овозможуваме
да влезе во минијатурни светови, светот на домаќин-
ството, светот на занатчиството, светот на првите тех-

нички уреди, светот на младинските хобија. На пример
мал дел кој ја раскажува приказната за радио апара-
тите го буди чувство на времињата кога целото се-
мејство се собирало околу едно радио да слуша вести
или музика. Така, микро-темите, сами по себе мали,

соз даваат голема, сложена слика, рекоа авторите Цац-
ков и Илиева.

Стари машини за куцање, стари, масивни теле-
фони, стари весници за возрасни и деца, стари будил-
ни ци, рачни мелачки на кафе, авани, ѓиумчиња, пред -
мети за домакинство од дрво се до појавата на првите
компјутери...Стотици и стотици предмети кои ќе ви ги
разбудат и возбудат емоциите..

Се на се, изложба која задолжително заслужува
да се види.

20 век претставен преку мали предмети 
кои го правеле животот полесен

З
латица Лазарова и Јулијана Јанев, ученички во
чет врта година во Музичкото училиште „Сергеј
Михајлов“, исполнија сон за каков што сонуваат

бројни млади светски уметници. Тие имаа настап во
Њујорк во прекрасната сала „The DiMenna Center for
Classical Music“. Тие се ученички во класата на проф.
Петар Трбоевиќ, а во прва и втора година биле уче-
нички на проф. Бисера Иванова Георгиева.Златица е
штипјанка, а Јулијана од Струмица.

-Како дуо Јанев-Лазарова учествувавме на на-
тпреварот IUMC- International Youth Music Competitions
Atlanta, USA и како победници бевме поканети да на-
стапуваме на свечениот концерт на доделување на на-
градите на победниците од целиот свет во прекрасна-
та сала „The DiMenna Center for Classical Music“ во
срцето на Њујорк. Изборот на нашето дела кое го из-
ведовме таму беше наша заедничка одлука донесена
во консулатации со нашите професори Петар Трбо-
јевиќ и Бисера Иванова Горѓиева. Тоа е делото Унгар-
ска Рапсодија бр.2 од Франц Лист, велат Златица и
Јулијана.

Двете велат дека
имаат различни по-
гледи на својата
идни-на но и дека са-
каат, без разли- ка
каде ќе им се раз-
двојат патиштата, му-
зиката и нивното
заедничко свирење
да биде тоа кое по-
стојано ќе ги спојува.

-Одењето во Аме-
рика, престојот таму

бара многу пари...
- Финансиски ни помогнаа родителите,Општина

Струмица, Клиника Жан Митрев, Рафа Транс од Штип,
Организацијата United Macedonian diaspora, оргомна
благодарност до сите нив, велат овие посветени на му-
зиката девојќи..

На настапот публиката одговорила со громог-
ласен, долг аплауз. Тие добиле и многу позитивни кри-
тики, од типот дека „дишеме“ заедно, звучиме како ед-
но и секоја фраза, тема, мелодиска линија е убаво из-
двоена и доживеана полна со емоции. 

–„Добивме покана од организаторката на на-
тпреварот да настапиме во Англија, Лондон на свечен
концерт после нашата изведба“, посочуваат Златица
и Јулијана..

Тие како дуо активно свират заедно уште од пр-
ва година. До сега имаат учествувано на бројни кон-
церти, свечени настани и престижни наптревари како -
Golden Piano Talents Competiton America, на Меѓуна-

роден натпре-
вар Сергеј Ми-
хајлов Штип во
2024 кога и го
добивме лау-
реа тот на нат -
преварот за
кла сична му-
зика, а беа по-
бедници и на
државниот на-
тревар во Скопје
во 2024 година.
Тие се активни
учесници и на
концертите кои
се организирани
од страна на Музичката младина на Македонија, како
„Денови на Европско Скопје“ и многу други.

-Ние, како камерно дуо, имаме и два целове-
черни концерти во Струмица и Штип, од кои публиката
беше презадоволна и воодушевена од нашите из-
ведби, а ние заедно уживавме во секој отсворен тон
пред прекрасната публика и во Штип и во Струмица.
Лично двете сметаме дека голема улога за доброто
свирење игра и фактот дека ние сме си и најдобри дру-
гарки, порачуваат Јулијана и Златица.

Нивните професори кај нив поттикнале желба
за напорна работа, секојдневно вежбање со љубов и

без чувство за обврска да сакаат да го прават тоа.
Велат дека нивните успеси се и успеси на нивните про-
фесори.

-Имавме два солистички концерти на 12.овој
месец (ноевмри) во Штип и два дена подоцна во Стру-
мица на кои концерти изведувавме обемна програма
за камерна музика. Бевме многу возбудени и со не-
трпение чекавме за излеземе на сцена, а пред се да
уживаме во музиката која ја создававме заедно и тоа
чувство на жар, уживање и желба да го пренесеме на
публиката. Бидејќи овие концерти не беа резултат
само на голем труд, туку и на оргомна желба, вера и го-
лема љубов кон нашето заедничко музицирање, рекоа
за Штипски Глас овие девојќи чија посветеност и
страст за музиката ќе ги одведе на пошироката светска
сцена на класичната музика.

Златица и Јулијана со клавирски концерт во Њујорк,
веднаш дојде покана за настап и во Лондон

После нашата изведба во Њујорк од орга-
низаторката на натпреварот добивме

отворена покана да настапиме на свечен
концерт во Лондон, Англија, велат Зла-

тица и Јулијана..

В
латко Костов, шефот на стручниот штаб на ФК
Брегалница во фудбалот е присутен цели 50 го-
ди  ни. Од својата десетта година е посветен на

најпопуларниот спорт во светот и кај нас изградувајќи
си углед во фудбалскиот свет прво како квалитетен
фуд балер, а од својата 32 година и како фудбалски
стра тег, професија на која си го посвети животот. Тре-
нерската кариера ја започнува во Осогово-Кочани, по -
тоа ги водел Куманово, Брегалница, Турново, Пелис -
тер и Ренова-екипа која ја доведе до шампион на Ма-
ке донија. Една година работел во Саудиска Арабија
водејќи го клубот Ал Раед.

Костов работел и во македонската младинска
реп резентација како асистент тренер на Мирсад Јонуз,
а на таа позиција бил и во „А“ репрезентацијата на Ма-
ке донија кога нејзин тренер бил Јонуз. Во 2009 и 2010
година од ФФМ е прогласен за најдобар тренер во др -
жа вата, а во моментов е шеф на стручниот штаб на ФК
Брегалница.

Г-дин Костов, како се случи вашето враќање

на најважната позиција во ФК Брегалница?

-Клубот го презедов на само дваесет дена пред
почетокот на тековната фудбалска сезона. Тоа беше
момент кога во ФК Брегалница имаше само еден од
пос тарите фудбалери и четири талентирани за фуд-
бал деца кои беа во младинскиот погон. За кусо време,
бидејќи не чекаше почеток на сезоната, на мое инсис -
ти рање клубот успеа да донесе петнаесет нови фуд-
ба лери и со тој играчки потенцијал ја започнавме
се зоната.

Што локалната самоуправа, во чија сопстве-

ност е клубот, за почеток бараше од Вас?

Штип да има стабилен второлигаш или клу-

бот да биде конкурентен за место кое води во

најсилната - Првата македонска фудбалска

лига?

-Општина Штип бараше пред се и над се добро
да се организира клубот и да влезем во Првата фуд-
бал ска лига на Македонија што е и наша примарна
цел. Потоа, од мене и од стручниот штаб кој е мој из -
бор се бараше да се обезбеди добра функционалност
на младинската фудбалска школа, да се направи доб -
ра селекција од фудбалерите на првиот тим и младин -
ците, и така да се обидеме да влеземе во највисокиот
ранг на натпреварување во нашата држава. Практич -
но, имаше многу работи кои во од требаше да се реша -
ваат, и на тоа јас и стручниот штаб бевме силно пос ве-
тени во првиот дел од тековната натпреварувачка се-
зона.

Ви беа ли обезбе-

дени потребните

предуслови, фи-

нансиски пред се,

за остварување

на зададените це -

ли?

-Општина Штип
ка ко сопственик на ФК
Брегалница апсолутно
ко ректно и одговорно си
ги сервисира сите фина-
нсиски обврски кон клубот. Од тоја аспект ние немавме
никакви проблеми. Градоначалникот Иван Јорданов и
Советот на Општина Штип силно беа посветени на по-
требите на Брегалница, а со тоа и на градот да има
квалитетен фудбалски тим.

Есенската сезона заврши, тоа е првото полу -

време од сезоната 2025/2026 година, Брегал-

ница е втора на табелата со два бода помалку

од ФК Шкендија од Арачиново, штипската

фудбалска јавност сака да слушне од Вас ка -

ко Вие ги гледате шансите на штипскиот фуд-

балски миленик веќе од идната сезона да ста -

не дел од македонското прволигашко фуд-

бал ско семејство?

-Шкендија од Арачинова, струмичка Беласица,
Охрид и ФК Скопје ќе ни бидат најголеми конкуренти
за местото кое директно води во Првата македонска
фудбалска лига. Ние ќе дадеме се од себе за да ја
оставриме највисоката цел иако на нас за такво нешто
нема притисок од сопственикот, а тоа е локалната са-
моуправа. Поволно за нас е тоа што Брегалница во
зим скиот период ќе може да доведе нови фудбалери и
во полн кадровски состав подоготвоките да ги реали-
зираме во планираните термини, а со тоа да станеме
конкурентни за тоа прво место или за позиција која ни
обезбедува бараж преку кој ќе имаме шанса да играме

Кога на почетокот од првенството го
презедов клубот во него имаше само еден

од повозрасните фудбалери и уште че-
творица од младинскиот погон. Немаше

опрема, фалеа многу работи. Денес не мо-
жеме да се пожалиме на ништо ги имаме

сите неопходности, а на мене и струч-
ниот штаб, заедно со фудбалерите е да

го дадеме најдоброто за фудбалски Штип.

Влатко Костов

Влатко КОСТОВ, шеф на стручниот штаб на ФК Брегалница

Имаме оптимални услови да ја оствариме 
највисоката цел



во нашата најдобра фудбалска лига. Нам ни се пот -
реб ни најмалку четворица нови играчи кои можат да
„покријат“ повеќе позиции во клубот. Она кое можам
се га да го ветам е дека јас и стручниот штаб напорно
ќе работиме на остварување на целта.

Штип важи за фудбалски град, навивачката

група „Фаланга“ си изгради имиџ на силно по-

светено семејство кое со срце и душа стои зад

ФК Брегалница, па каков е вашиот став по од -

нос на прашањето за љубовта помеѓу клубот

и навивачите?

-Лично сум задоволен од поддршката која во
текот на полусезоната која неодамна заврши ја имавме
од публиката, од нашите верни навивачи пред се. Се
надевам дека во месец февруари, кога ќе започне про-
летниот дел ќе имаме уште поголема поддршка. Све-
сен сум дека тоа најмногу ќе зависи од нас, од нашите

игри и резултати, а ние сме тука, играчите и стручниот
штаб, да го дадеме најдоброто од себе за доброто на
фудбалот во нашиот Штип.

Со појавата на регионалната М-НЕТ телеви-

зија фудбалот кај нас доби на поголема вид-

ливост, второлигашките натпревари се мошне

гледани на каналите на оваа ТВ куќа кој пов -

ре мено пренесува и натпревари од третата

лига, кое е Вашето мислење во однос на при-

сутноста и достапноста на на второлигашите

во пошироката јавност, бидејќи натпреварите

од Првата лига ги пренесува националниот ТВ

сервис?

-Што повеќе го приближуваме фудбалот како
спорт на масите, толку повеќе ќе се зголемува љубов -
та на младите да станат дел од него. Од тука преноси -

те кои ги врши М НЕТ телевизија имаат важна мисија
во популаризацијата на фидбалската игра, а и самите
фудбалери кога знаат дека нивните натпревари ги има
на телевизија и се гледани од поголем број гледачи до-
биваат дополнителна енергија да го дадат најдоброто
од себе.

Рековте дека кога сте го преземале водството

на ФК Брегалница не сте имале речиси никак -

ви услови за работа. Прашањето ни е како

стои те по тоа прашање денес?

-Немаше ниту играчки кадар, немаше опрема
има ше многу проблеми но денес имаме се што ни
треба и не можеме да се пожалиме на било што. При-
мањата на сите кои на било каков начин се поврзани со
клубот се исплаќаат редовно, а сега наш приоритет
над сите приоритети е да му донесеме нови радости
на фудбалски Штип, односно да станеме респектаби-

лен клуб во елитната фудбалска лига на Македонија.
Пролетниот дел ни почнува на 21 фе вруари кога
играме со Кожув – Ѓевѓелија.

Екипата на Ф. К. Брегалница

Владко Костов во Саудиска Арабија
на прес конференција

Од УЈП во врска со пожарот во

дискотеката во Кочани

се приведени десеттина лица.

По тој чин УЈП го смени

името во УЈБ – Управа за јавна бламажа.

На ѕид стои графит:

„Демократија или смрт“!

Па си мислам:

При ваква „демократија“ и

смртта не е лош избор.

„Половина за пчелите-половина за мене“.

Така рече мудрата Атиџе, а нејзината

филозофија ја прифатија нашите политичари па го

применија принципот 

„Половина за мене – половина за државата“.

На социјалните мрежи државата

најмногу ја сакаат

тие што по цел ден ништо не работат.

„Ти си стока невидена“

Му свика пратеник на сојот опозиционер.

„Немој да си го повторил тоа

оти ќе те набијам на роговите“

му реплицираше „стоката невидена“.

